
UDALBILTZA

KONTSEILU NAGUSIA

UDALBILTZAKO PARTZUERGOAREN OHIKO KONTSEILU NAGUSIA.
2021eko OTSAILAren 12an EGINDAKO BILERAREN AKTA

0. LABURPENA

—-—

Aurreko Kontseilu Nagusiko aktaren onarpena

Kudeaketa Plana - Proiektuak 2021

2021eko aurrekontuak: Partzuergoa eta Euskal Garapen eta Kohesio Fondoa
2021eko aurrekontuak gauzatzeko arauaren hasierako onarpena

2021eko lan egutegiaren onarpena

2021eko kuoten onarpena

Ipar EHko teknikaria

Lehendakariaren ebazpenak

T oA T - S

Galderak eta iradokizunak

Bilera Udalbiltzaren Oiartzungo Udalaren pleno aretoan egin da, bi mila eta hogeita
bateko otsailaren 12an, arratsaldeko 17:30etan, bigarren deialdian eta parte hartu dute

azpian zerrendatuko diren udalerrietako ordezkariek.

Ez zuten parte hartu udalerri hauek: Aduna, Aizarnazabal, Ajangiz, Alegia, Altzo,
Amoroto, Anoeta, Aramaio, Arantza, Arbizu, Areso, Arratzu, Artea, Astigarraga, Ataun,
Atxondo, Bakaiku, Barrundia, Basaburua, Berastegi, Berrobi, Dima, Ea, Elduain, Etxalar,
Etxarri-Aranatz, Etxauri, Ezkio, Gaztelu, Goizueta, Ibarra, Ikaztegieta, Irura, Itsasondo,
lturmendi, Lakuntza, Leaburu-Txarama, Legutio, Leitza, Lezo, Lizartza, Manaria,
Markina, Menaka, Mendaro, Munitibar, Muxika, Olazti, Ondarroa, Orendain, Orexa,

Otxandio, Uharte- Arakil, Urdiain, Usurbil, Zerain, Ziordia, Ziortza Bolibar, Zizurkil.

Jabier Asurmendi Udalbiltza Partzuergoaren lehendakari eta zuzendari jaunak

zuzendu du bilkura.

Udalbiltzako teknikari hauek hitzarekin baina botoa emateko eskubiderik gabe parte

hartu dute: Arkaitz Almorza jaunak, Ainara Iraeta eta Lide Hernando andereek.

Era berean, parte hartu du Martin Oteizak Udalbiltza Partzuergoko idazkari kontu-

hartzaile moduan.

Quoruma dagoela ziurtatzean, hasiera eman zaio bilerari, honako edukiak landuz:

LEHENA.- Aurreko aktaren onarpena

Jabier Asurmendi Lehendakariak egin du puntu honen azalpena.

Zuzenketa edo ekarpenik proposatu ez denez, aurreko Kontseilu Nagusiaren

bilkuraren akta onetsi da. Bozka guztiak aldekoak izan dira.

BIGARRENA.- Kudeaketa Plana - Proiektuak 2021

1. LURGIDA

Angel Jabier Asurmendi Lehendakari jaunak, proiektuaren arduradun politiko gisa,
egin du puntu honen azalpena. Gida turistikoaren aurkezpen bideoa erakutsi die

bertaratutakoei.

Lurgida Euskal Herriko gida turistikoa da. 2020an garatu eta 2020ko ekainaren
amaieran aurkeztutako proiektua da. Turismo jasangarria eta lehen sektorea uztartzea

du helburu.

Webguneak hainbat atal ditu:

a) Ekoizleak: Euskal Herriko ekoizle desberdinak jasotzen ditu. Ekoizle horiek
aukera ematen die Camper eta autokarabanei bertan lo egiteko eta, bide batez,
bisitariek tokian tokiko produktuak eta ekoizleen bizitza ezagutu dezakete.

b) Ibilbideak: bakoitzak istorio bat kontatzen du, eta herrialde desberdinak
zeharkatzen ditu, kohesio nazionala lortzeko helburuarekin. Bertan jasotzen dira

partzuergokide diren herri guztien informazioa eta ondare inmateriala.
Datu konkretuak aipatu ditu proiektu arduradunak, hala nola, aplikazioaren

erabiltzaile kopurua eta webgunearen bisitak:

- 1.300 gailu aktibo daude

2020ko ekainetik abendura arte 3.500 bisita izan ditu webguneak
Plataforma guztiak batuta 4.800 erabiltzaile ezberdin ditu

6.200 bisita egon dira webgunean urte erdian

2021 urteari begira, aurrerakuntza teknologiko berriak aurreikusten dira, esate

baterako:

Agenda: osasun egoera hobetzen denean argitaratuko da. Orain garatze
prozesuan dago. Azken helburua, Geuretik sortuak zirkuitua, ondare
immateriala eta herrietako jai esanguratsu eta ekimen kulturalak jasotzea
izango da. Horrek ahalbidetuko du bisitariak agendaren araberako txangoak
antolatzea.

Ibilbide berriak: herrien partetik ibilbide berriak txertatzea eskatu da.

Bilatzeko iragazkietan hobekuntzak egingo dira bilaketak errazteko.

Edukiak: ibilbideak txertatzeaz gain [mitdlogia, enaren ibilbidea, kontrabandisten
ibilbidea...] etxalde gehiago jaso ditu aplikazioak. Gainera, Geuretik Sortuak
zirkuitua sartu eta ondare immaterial gehiago jasoko da. Herri gehiago
txertatzea aurreikusten da, 44 inguru, betiere lurraldeen arteko orekari

erreparatuz.

Komunikazioari dagokionez, Egunean Behin jolaseko martxoaren erdialdeko aste

bat Lurgida eta Udalbiltzak babestuko du. Kronika egunkarian ere, hilean behin artikulu

bat argitaratuko da. Bestalde, gaur egun buletinean jasotzen diren Hartu Emanen

esperientziez gain, Lurgidaren ibilbide baten gomendioa ere bidaliko da. Azkenik,

osasun larrialdiak baimentzen duenean, oporraldi garaian erreportajeak egingo dira

Lurgidaren inguruan.

2. HAUSPOTU

Berako Udaleko alkate Aitor Elexpuruk, proiektuaren arduradun politiko gisa,

Hauspotu proiektua azaldu du.

Partzuergokideak testuinguruan jartzeko, aurrekaritzat hartu du 2013-2015 Euskal

Piriniotan Lan eta Bizi programa. Proiektu arrakastatsua izan zela azpimarratu du.
Horren ostean, 2019an, Hauspotu proiektua martxan jartzea erabaki zen: Proiektu
horren azken helburua despopulazioa, langabezia eta zerbitzuen irisgarritasunean
arazoak dituzten eskualdeak laguntzea da, betiere ekonomia sozial eraldatzailean
oinarritzen diren proiektuak sustatuz. Hauspotu Euskal Herriko irribarrea osatzen duten
eskualdeetan garatzen da, Nafarroa Behera eta Zuberoatik Arabako Ibarrak eta Bizkaiko

Enkarterrietaraino.

Udalbiltza eskualde horietara hurbiltzen da. Bertako alkate, hautetsi edo eragileekin
lehen kontaktua egin, hauspotu programa azaldu eta egingo diren formazio mintegietara

gonbidatzen zaie.

2020an zehar hainbat formazio saio antolatu dira eta horietara udal teknikariak,

herritarrak, etab. gonbidatu dira. Formazio horrek guztiak bi zati izan zituen: alde
batetik, ekonomia sozial eraldatzailean (ESEn]) mugitzeko eman beharreko pausuak
teorikoki lantzea, eta, bestetik, esperientzia onak edo praktika onak aurkeztea.
Formakuntza saioak herri edo eskualde hauetan egin ziren:

- Araban: Arratzun eta Espejon

- Bizkaian: Enkarterri bailaran

- Nafarroan: Lizarraldean, Tafallan, Zangotzaldean, Aurrepirinioan

- Behe-Nafarroa eta Zuberoan

Formazio hauen ondoren proiektuak aurkezteko epe bat irekitzen da. Deialdia oso
arrakastatsua izaten da eta aurreikuspen guztiak gainditzen ditu. 27 eskaera jaso dira:
Araban 1, Bizkaian 3, Iparraldean 2 eta Nafarroan 21. Proiektuak aurkeztu zituzten talde
edota eragile horiei formakuntza eskolak ematen zaizkie udazkenean. Formakuntzek bi
ardatz nagusi dituzte:

— Laguntza teknikoa: Olatukoopen bitartez (15.000€ esleitzen zaizkio
horretarako EGKFtik]

— Laguntza ekonomikoa: Koop. 57ren bidez (25.000€ esleitzen dizkio
Hauspotuk EGKFren eskutik]

Batetik, Olatukoopek aholkularitza eta bidelaguntza eskaintzen die, eta, bestetik,

Koop 57-ri esker, proiektu berriei 250.000 € tarteko maileguak eman ahal zaizkie.

Prozesu horren guztiaren ostean, Hauspoturen laguntza jaso nahi duten eta ESE

baldintzak betetzen dituzten 13 proiektu sendo aurkeztu dira orain arte.

Behin lanketak eginda, proiektu ugari aurkezten dira. Horrek erakutsi du jendeak

ekintzaile izan nahi duela, eta, ekintzailetasun hori, bere herrian garatu nahi duela.

2021 urteko erronka nagusia Udalgintza eraldatzailea bultzatzea da, arlo publikoaren
eta arlo publiko-komunitarioaren arteko elkarlana eta sinergiak sortzea, hain zuzen ere.
Horretarako, Udalak eta garapen agentziak proiektu honetara erakartzen jarraituko da.
Horrez gain, programa honi esker martxan jarri diren proiektuak egonkortu eta berriei
laguntzen jarraituko da, aurreko edizioko proiektuekin lanean jarraitu eta Koop. 57rekin
sortutako funtsa aktibatuko da proiektuak ekonomikoki laguntzeko. Gainera,

formakuntza saioekin ere jarraituko da.

3. IKERBILTZA

Jon Arriola Berriatuako Alkatea denak, lkerbiltza proiektuaren arduradun politiko

gisa, lkerbiltza proiektua azaldu du.

Ikerbiltza 2015 urtean hasitako proiektua da. 2017an hiru lan ildo aukeratzea adostu
zen:

e Energia burujabetza

e Elikadura burujabetza

e Ekonomia sozial eraldatzailea

Ikerbiltzak, unibertsitateekin elkarlanean, ildo horietan oinarritutako proiektuak
bultzatu eta aurrera eramaten ditu udalerrietan, bai praktika zein gradu edo master
amaierako lanen bidez. Arduradunak aipatu duenez, lan zaila izaten da ikasleak
aurkitzea, epe laburreko lanketa izaten baita eta, praktikaldia edo lana amaitzean,

ikerketarekin jarraitzea zaila izaten da.

Aiaraldean eta Aezkoan, energia burujabetzaren ildoan, ikerketak egiten ari dira
Gipuzkoako ingeniaritza eskolako (EHU) ikasleak, tokiko baliabideen azterketa eginez.

Ikasturte honetan amaitu eta aurkeztea aurreikusten da.

Elikadura burujabetzari dagokionez, Arruazuko lur komunalen azterketa egin du
ikasle batek, eta Sakanako Garapen Agentziak jaso du proposamena. Horrez gain,
ikasturte honetan, ikasle bat egongo da Hernaniko Tokiko Garapen teknikariarekin
lanketa bideratzen. EHUko Partaidetza eta Komunitate-Garapen unibertsitate

masterreko ikaslea da.

Hirugarren lan ildoa den Ekonomia Sozial Eraldatzailearen kasuan, Uztarrozen eta
Orbaitzetan kooperatiba misto integrala abiatzeko lanketa egin da Hauspotutik datozen
proiektuekin. Lanketa horretan, herri txikietan oinarrizko zerbhitzuak emateko herri
kooperatibak sortzea da helburua. Horrekin batera, Gezkiko Gizarte Ekonomia
masterreko ikasle batekin eta Olatukoopen lankidetzarekin Herri Kooperatiben
inguruko ikerketa bat egingo da. Ikerketa horrek ondorengo puntuak aztertuko ditu:

a) Forma juridikoa eta gobernantza.

b) Bazkideen parte hartzea eta langileen partaidetza.

c) Proiektuaren baloreak eta bete beharrak

d) Enkaje juridiko-administratiboa arlo publikoarekin bereziki.

Ikerketa hau erabilgarria izango da Ekonomia Sozial eta Eraldatzailean oinarritutako
proiektuak bultzatu nahi dituzten udalentzat, eta zerbitzu gabeziak dituzten herri

txikietan irtenbidea bilakatu daiteke.

Aurreko guztiaz gain, lkerbiltzaren barruan, lkerketa Orokor bat egin da, aurreko
urrian lehenengo fasea aurkeztu zen. Lehenengo atal horren helburua Euskal Herriaren
kohesiorako egin diren ekimenak aztertzea izan zen. Urrian aurreztuko den bigarren
faseak, aldiz, ondorengoa izango du aztergai: Euskal Herriaren kohesiorako dauden

diskurtsoak.

4. HARTU EMAN

Pilar Legarra andereak, Asteasuko alkatea ere denak, egin du puntu honen azalpena,

Hartu Emanen arduradun politiko gisa.

Hartu Eman esperientzien bankua ez da zerrenda soil bat, baizik eta udal eragile eta
herri ekimen desberdinetatik sortzen diren ekimen horiek saretu eta helaraztea da bere
helburua. Proiektuan jasotzen diren lan ildoen artean ondorengoak daude:

e Energia burujabetza

e Elikadura burujabetza

e Etxebizitza eta hirigintza

e Lurra lantzeko erraztasuna

e Ekonomia sozial eraldatzailea
e FEuskara

e Politika Feministak eta parte-hartzea

Hala ere, bankuan jasoko diren esperientziek gutxieneko baldintza batzuk bete behar
dituzte:

e Eraldatzaileak

e Transportagarriak: beste toki batzuetan martxan jartzea posible izatea.

e Gizartearentzako onuragarriak

e Arrakastasuak eta funtzionatzen dutenak

Jada 42 esperientzia zintzilikatu dira dagoeneko Udalbiltzako webgunean.

2021 urterako hainbat berrikuntza aurreikusten dira. Lan ildo berriak jasoko dira
bertan: hezkuntza, teknologia burujabetza eta jatorri aniztasuna, alegia. Horrekin
batera, nazioarteko esperientziak ere erantsiko dira, ondoren nazioarteko udalgintza
sareekin harremanetan jartzeko. Euskal Herriko esperientzia eraldatzaileak ere

gehituko dira, 10 inguru.

Horrekin guztiarekin, beste pausu bat eman nahi du partzuergoak esperientzia hauek
martxan jartzen laguntzeko. Udalerriei kanpoko inteligentzien bitartez aholkularitza
teknikoa eskaintzea aurreikusten da, alor konkretuetan adituak direnen laguntzarekin

esperientzia eraldatzaileak martxan jarri ditzaten. Aspektu teknikoaz gain, finantzazio

Doneztebe plaza, 1. 20180, OIARTZUN | Tel. 689916380| E-mail. komunikazioa@udalbiltza.eus | udalbiliza.cus 813



bideak ere aholkatuko dira, eskatu daitezkeen diru-laguntzak aurkeztuz, adibidez.

Horrela, Udalbiltza eta adituak prozesuan bidelagun bilakatuko dira.

Komunikazioaren alorrean, nazioarteko esperientziak ingelesera itzuliko dira,
ondoren, Hartu Eman eta Udalbiltzaren webgunean atal horiek osatzeko. Bestalde,
buletin bakoitzean esperientzia berri bat txertatuko da eta sare sozialetan, aldiz,
hilabetean bi zabalduko dira. Gainera, esperientzien protagonistak diren eragileekin

elkarrizketak egingo dira.

9. ENERGIA MINTEGIAK
Asurmendi jaunak egin du Udalbiltzaren ekimen berri honen aurkezpena.

Proiektuaren helburua da Euskal Herriko udaletan energia burujabetzan sakontzeko
ekimenak bultzatzeko mintegiak egitea. Kanpoko zein Euskal Herriko esperientziak
bildu nahi dira formakuntza saio hauetan. Mintegietan parte hartu ahalko lukete udal
hautetsi eta teknikariek, azken helburua, egitasmo bat abian jarri ahal izateko. Horrekin,
energia komunitateak edo energia burujabetzaren sormen prozesuarekin gida liburu eta
bideo gida bat argitaratuko litzateke, eman ibeharreko lehen pausuan zeintzuk diren

adierazteko.

6. TEKNOLOGIA BURUJABETZA
Asurmendi jaunak egin du puntu honen azalpena.

2020ko Kontseilu Nagusian aurreratutako proiektu honek Euskal Herriko sare
publiko-komunitarioak eta irekiak sortzea du helburu, arrakala digitala arrazoi
ekonomiko edo geografikoengatik gainditu ahal izateko; izan ere, auzo edo herri batera
internet konexioa heltzen ez da heltzen edota internet konexioa ordaintzeko gaitasunik
ez dute izaten. Sare publiko edo publiko-komunitarioen bitartez kalitatezko internet

konexioa hedatu ahal izango litzateke behar duten lekuetara.

Jada martxan dago Udalbiltzaren lan batzordea, udal hautetsi eta teknologiaren
alorrean adituak diren eragile pribatuekin eta udal idazkariekin. Lan talde honen bitartez
ondorengo puntuak argitzea izango da helburua:

— Zeintzuk izan beharko lirateke Euskal Herriko sare publiko eta ireki horren

ezaugarriak?

— Zein izan beharko litzateke sare hori kudeatzeko beharrezkoa den erakunde edo

operatzaile horren forma juridikoa?

— Epe luzerako erronka nagusiago bat: Euskal Herri mailako operadore nazionala

sortzea.

7. HURBILTZEN

Jabi Asurmendi jaunak, programaren arduradun politiko gisa, egin du proiektuaren

azalpena.

Hurbiltzen programaren funtsa da Euskal Herriko Udal eta herritarren arteko
harremanak indartzea senidetze proiektuen bitartez, esperientzia eta proiektuen
garapenean edo bestelako loturetan edo harreman naturaletan oinarrituta. Senidetze
sinbolikoan gelditu ez dadin, eskualde ezberdinen arteko elkar ezagutza eta harremanak
sustatzen dira. Saretzea eta naziotasuna lantzen ditu, elkarlana eta muga

administratiboak gaindituz.

2020 urtean hasi eta 2021 urtean jarraituko du Udalbiltzak Nafarroako lau Uharteen
senidetze proiektua lantzen. Lanketa honen bitartez lau udalerriak (Nafarroa beherako
bi Uharteak eta Nafarroa garaiko bi Uharteak] lotzen dituen ibilbidea egingo da. Horrekin

gida-liburu bat osatzea aurreikusten da, 2021eko udaberrian aurkeztuko litzatekeena.

8. GEURETIK SORTUAK

Batzorde Eragileko kide Koro Etxeberria andereak, proiektu arduradun gisa, egin du

proiektu berriaren azalpena.

Geuretik Sortuak euskal kulturari zuzendutako proiektu berria da, 2021 urtean

Doneztebe plaza, 1. 20180, OIARTZUN | Tel. 689916380| E-mail. komunikazioa@udalbiltza.eus | udalbiliza.cus 1013



martxan jarriko dena. Kulturaren sektoreak duen prekarietate azpimarratu nahiizan du
Etxeberria andereak. Sektoreak duen zailtasun eta baliabide beharrak nabarmendu ditu,
gehien bat 2021. Urtean osasun larrialdiak argi utzi baitu kulturaren edo artearen egoera

larria eta beharra.

Udalbiltza, euskal kulturari hauspoa emateko, 3 diziplinatan oinarrituko da proiektua
garatzeko: literatura, antzerkia eta zinema (laburmetrailak]. Euskara eta kontakizuna

izango ditu ardatz.

Euskal Herriko lurraldeen arteko kohesioa eta lankidetza sustatzea dira
Udalbiltzaren helburu nagusiak. Proiektu bakoitzarekin xede horretan aurrera egin nahi
izan da, eta Geuretik Sortuakekin ere lan horretan jardungo du partzuergoak; izan ere,
nazio osoari proiektu amankomun bat eskaini nahi zaio, non sortzaileak, herriak eta
komunitateak bat egiten duten sormenetik garapenera eta garapenetik hedapenera,

zirkulu osoa osatuz.

Berdintasunaren printzipioan oinarritutako proiektu bat da; hau da, berdin iritsiko da
herri txikietara zein handietara, ekialdera zein mendebaldera. Ildo horretan, Etxeberria
andereak eskerrak eman nahi izan dizkie udalen erantzukizun bateratuari,
korrepontsabilitateari. Herriek udalerriko biztanleriaren araberako ekarpena egingo
diote proiektuari, kultura lanak herri denetara berdin iritsiko diren arren. Hori dela eta,

26 udalerrik proiektuan parte-hartzea eskertu du eta zerrenda aurkeztu du.

Proiektuaren muina sortzaileak berak direla nabarmendu nahi izan du arduradun
politikoak. Beka deialdiak izandako arrakasta azpimarratu du, 72 proiektu aurkeztu
baitira diru-laguntzetara. Hurrengo pausua sormen proiektu horiek balioespen batzorde
baten bitartez zerrendatzea izango da, onuradunak nortzuk izango diren zehazteko, eta,

ondoren, herri bakoitzari kulturgile bat esleitzeko.
Proiektuari hasiera eman zitzaion 2020ko urte amaieran eta bukaera izango du

2022ko erdialdean, proiektuen hedapenarekin. Ondoren, behin ekimenarekin amaituta

balorazioak eta balantzea egiteko momentua izango dela dio.

9. ETORKIZUNERAKO UDALBILTZA

Partzuergoko Lehendakaria den Asurmendi jaunak egin du puntu honen azalpena.

2021 urtean, aurreko guztiaz gain, etorkizuneko Udalbiltzaz gogoeta egiteko
dokumentu bat prestatzen ari da partzuergoa, hurrengo Kontseilu Nagusian
proposamena egin eta gogoeta bitartez partzuergoaren etorkizunaren gainean

hausnartzeko.

Behin proiektuen azalpenarekin amaituta, partzuergoko idazkariak bozka momentua
ireki du. Kudeaketa plana onartu egin da:
e Baiezko bozkak: 16
o Ezezko bozkak: 0
e Abstentzioak: 1 (Gatikako Udala)

HIRUGARRENA.- 2021eko Udalbiltza Partzuergoaren aurrekontuen

hasierako onarpena.

Martin Oteiza jaunak, Udalbiltza partzuergoko idazkari kontu-hartzaile berria denak,

egin du puntu honen azalpena.

Bere burua aurkeztu ondoren, kudeaketa planean azaldutako ildo eta proiektuak
zenbakitara itzuli ditu. Ezerekin hasi baino lehen, Geuretik Sortuak proiektuaren
garrantzi kuantitatiboa azpimarratu nahi izan du, 2021 ekitaldiko protagonista nagusi

izendatuz. Hori horrela, ondorengo aurrekontua aurkeztu du:

SARRERAK
4. Kapitulua 2021
1 Gipuzkoako Foru Aldundia 50.000,00 €
2 Partzuergokideen kuotak 377.500,00 €

3 Tokiko entitateekin lankidetza 28.500,00 €
hitzarmenak '
4 Geuretik Sortuak proiekturako 304.224,00 €
hitzarmenak eta diru-laguntzak
OROTARA 760.224,00 €

Sarrerei dagokienez, guztiak 4. kapituluan jasotzen dira, transferentzien kapituluan,

hain zuzen ere. Bertan Gipuzkoako Foru Aldundiaren diru-laguntza, partzuergokideen

kuotak, udalekin hitzarmenak eta, azkenik, Geuretik Sortuak proiektuaren baitan

burututako

lankidetza hitzarmenak daude.

Azken proiektu

horren garrantzia

hainbestekoa da, ezen, osotara jasoko diren sarrerekin alderatzean, ia sarreren %50

Geuretik Sortuak hitzarmenetatik jasoko den.

GASTUAK
Kapituluak 2020 2021
262.484,27 €
1 Langileria Gastuak enla6255 6
2 Ondasun Arruntak eta 130.179,89 € 405.693,13 €
Zerbitzu Gastuak

3 Finantza Gastuak 495,93 € 300,00 €
4 Transferentzia Arruntak 59.039,91 € 109.881,48 €
b Inbertsio Errealak 3.900,00 € 2.800,00 €

Gastuei dagokienez, Idazkariak, 2. eta 4. kapituluak azpimarratu eta sakonago azaldu

nahi izan ditu. Horretarako kapituluak partidaka azaldu ditu, ondorengo datuak

erakutsiz:

2. Kapitulua: ondasun arruntak eta zerbitzu gastuak

2. Kapitulua 2020 2021
Azpiegitura gastuak s 91:309,64°8
hominjiszios 4.000,00 € 4.000,00 €

Lurgida 33.000,00 € 11.000,00 €
Geuretik Sortuak 4.500,00 € 304.224,00 €
Hartu Eman 5.500,00 € 12.400,00 €
Saretzea 9.147,00 € ©10.000,00 €
Hurbiltzen 5.000,00 € 4.000,00 €
ikEriltza 25.000,00 € 13.160,00 €
Hauspotu 3.000,00 € 1.500,00 €
Mintegiak 0,00€ 13.000,00 €
Memoriala 1.000,00 € 0,00 €
Teknologia burujabetza 0,00 € 1.049,49

Nabarmentzekoak direnen artean azalpen sakonago bat eskaini du:

Komunikazioa: partida berri bat egin da komunikazio orokorrerako. Hala ere,
proiektu bakoitzak bere komunikazio gastuak jasoko ditu.

Lurgida: itzulpenak izango dira gastu nagusietako bat proiektuaren barruan.
Geuretik Sortuak: lankidetza hitzarmen bidez sostengatuko da, baina Udalbiltzak
berak ere hartuko ditu bere gain gastu batzuk. 2021. ekitaldirako jasotzen den
zenbatekoak ez du proiektu guztia jasotzen, 1. fasea baizik, sormenarena. Lanak
aurten sortuko dira eta 2022. urtean bigarren faseari ekingo zaio, hedapen
faseari, alegia. Bigarren fase horretan udalekin beste hitzarmen bat sinatuko da,
aurkezpenen eta hedapenaren gastuak sostengatzeko.

Hartu eman: 2021eko ekitaldirako salto kualitatiboa eman nahi da, kanpoko
inteligentziak proiektuak txertatuz, eta, ondorioz, partida nabarmen hazi da.
Ikerbiltza: 2020ko ekitaldian ikerketa orokorraren lehenengo zatia burutu zenez,
2021eko ekitaldiko gastu gehienak ikasleen dietak, garraioak eta ikerketa

orokorraren bigarren zatia dira.

e Hauspotu: EGKFtik finantzatzen den proiektua da, eta Udalbiltzaren partidan
jasotakoa dietetarako izango da.

e Mintegiak: energia mintegien proiektua berritzailea da, eta kostu nabaria izango
du, 13.000€.

e Teknologia burujabetza: hastapenetan dagoen proiektua denez, badaezpadako

1.049,49 euroko partida esleitu zaio.

4. Kapitulua: transferentzia eta diru-laguntza arruntak

4. Kapitulua 2020 2021
EGKE 49.039,91 € 56.881,48 €
Ipar Euskal Herriko Elkartea 0,00 € 48.000,00 €
Eragileak 8.000,00 € 5.000,00 €
Anai Artea Elkartea 2.000,00 € 0,00 €

Nabarmentzekoak dira Ipar Euskal Herriko Elkarteari egin beharreko transferentzia
(Ipar EHko teknikaria kontratatuko da bertatik) eta Euskal Garapen eta Kohesio Fondoari

transferentzia (Hauspoturen baitan emango diren maileguak direla eta).

Aurrekontua azalduta, bozkatzeari ekin diote. Udalbiltza partzuergoko 2021eko
aurrekontua onartu da:

e Baiezko bozkak: 16

e Ezezko bozkak: 0

e Abstentzioak: 1 (Gatikako Udala)

Behin aurrekontua onartuta, Gipuzkoako Aldizkari Ofizialean argitaratu eta 15 egunetan

jendaurrean jarriko da. Hilabeteko epean erreklamaziorik jasoko ez balitz aurrekontua

behin betiko onartutzat jotzea, beste erabakirik hartu behar izan gabe.

LAUGARRENA.- 2021eko Euskal Garapen eta Kohesio Fondoaren

aurrekontuen hasierako onarpena.

Martin Oteiza jaunak, Euskal Garapen eta Kohesio Fondoaren idazkari kontu-hartzailea

ere denak, egin du puntu honen azalpena.

SARRERAK

4. Kapitulua 2020 2021

Udalbiltza partzuergoaren 49.040,00 € 56.881,48 €

transferentzia

Sarrera bakarrak partzuergotik jasotzen ditu. 2020 urtean txertatu zitzaion likidezia
nahikoa 2027eko ekitaldian aurrera egiteko. Injekzio hori partzuergoaren

aurrekontuaren araberakoa da.

GASTUAK
Kapituluak 2020 2021
2 Ondasun Arruntak eta 48.540,00 € 56.381,00 €
Zerbitzu Gastuak ‘
3 Finantza Gastuak 500,00 € 500,00 €

Proiektuaren aurreikuspen guztiak betetzen badira 40.000 euro inguru izango

lirateke bigarren kapituluko gastuak.

Galdera eta zalantzarik egon ez denez, gaia bozketara jarri da. 2021eko Euskal

Garapen eta Kohesio Fondoaren aurrekontua onartu da:

e Baiezko bozkak: 16
e FEzezko bozkak: 0
e Abstentzioak: 1 (Gatikako Udala)

BOSGARRENA.- 2021eko aurrekontuak gauzatzeko arauaren

hasierako onarpena.

Aurreko puntuei jarraiki, Martin Oteiza jaunak hartu du hitza.

Partzuergoaren kasuan proposatzen den aurrekontua 456.100,00 eurokoa da eta
Euskal Garapen eta Kohesio Fondoa erakunde autonomoaren kasuan, 49.040,00
eurokoa. Ondoren, emailez bidalitako dokumentazioaren gainean nondik norako

nagusien azalpena egin du.

Laburbilduz, Gipuzkoako Toki Entitateen Aurrekontua arautzen duen 21/2003 Foru
Arauak entitatearen aurrekontuak garatzeko arau bat onartzera behartzen du
partzuergoa. Hura azaltzeko, funtsean, Foru Arauaren transkripzio bat dela aipatu du
Idazkariak, hura partzuergoaren egitura eta organoetara egokitzeko. Halaber, Udaletan
Udalbatzari dagozkion eskumenak, Udalbiltzaren egituran, partzuergoko Kontseilu

Nagusiari dagozkiola argitu nahi izan du.

Bestalde, aurrekontu partidak muga eta lotura izaerakoak direla aipatu du
idazkariak, ondorengo lotura-mailak zerrendatuz:

— Programa talde eta kontzeptua (mugatuenak]): kapital zein gastu
arruntetarako transferentzia eta diru-laguntzak, ondasun-inbertsioak eta
finantza aktiboak.

— Programa talde eta kapitulua: ondasun arruntak eta zerbitzuak erosteko
gastuak, finantza-gastuak eta finantza pasiboak.

— Kapitulua: langileen gastuak.

Gaia bozketara jarrita, aho batez onartu da 2021eko aurrekontuak gauzatzeko araua.

SEIGARRENA.- 2021eko lan egutegiaren onarpena.

Partzuergoko Idazkaria den Martin Oteiza jaunak egin du puntu honen azalpena.

Equtegia aurkeztu aurretik, partzuergoak onartzen ez dituen jai equnak aipatu ditu:
Madriletik (konstituzio eta hispanitate eguna) eta Parisetik datozen jai'egun estatalak,
hain zuzen ere. Egun horien ordez, emakumearen eguna eta euskararen eguna jai
egunak dira Udalbiltzan. Gorriz daudenak, aldiz, aste-bukaeretan dauden jai egunak

dira. Beraz, lan egutegia horrela aurkeztu da:

Unamlaren 13 Uﬂﬁmi aguna

Mamaren %a, Emakwnaamn eguna

Axariaren 1a Omgun Saam

Méiatzafen 24, Memmw
aslelehena

ggf::;ren 3‘ aniaka lgnamo A‘:mzmafen 154 Ame Birgina

{Astebmual f"*s*eb“““*}'

&a;{w&: ia, Santu Guztien eguna

Azaroawa 1a san’w Guzﬁen eguna Abaﬁéuafeﬁ 258, f:‘g&tserr‘s Bouna
o s o ‘ ‘ {Asteburua)

2 . Shandi

;Ag;;x;%zamn Ba, Seﬂzez Gehsreu {Astabuiia;

Apenduaten 254 Equb

{Asteburua) o

Laburbilduz horrela gelditzen da eremu bakoitzeko egutegia:'b
— EAE: 10 jai egun, 1 teknikari bakoitzaren herriko jai eguna, eta 3 hautazko jai
egun.
— Nafarroa: 10 jai egun, 1 teknikariaren herriko jai eguna, eta 3 hautazko jai
equn.

— lpar EH: 7 jai egun, 1 teknikariaren herriko jai equna, eta 3 hautazko jai egun.

Galdera edo ekarpenik egin ez denez, gaia bozketara jarri da. Bozka guztiak

baiezkoak izan direnez, lan egutegia aho batez onartua gelditu da.

ZAZPIGARRENA.- Kuoten onarpena

Martin Oteiza idazkari jaunak egin du puntu honen azalpena.

Kuotan azkeneko aldiz 2018ko Kontseilu Nagusian berretsi ziren. Bertan 3 eredu
aurkeztu ziren, eta bozkaz onartu zena biztanleriaren araberako kuota-sistema izan zen.
Sistema horretan desberdintzapen bat egiten da EAE, Nafarroa eta Ipar EHko herrien

ekarpenen zenbatekoan, lurralde bakoitzaren egoera sozio-ekonomikoa kontutan

izanda.

101-150 biztanle e ey

e 101-150 biztanle 150
{151‘2505;3&{3“‘9 i ;’: . éﬁﬁ y 151 QS{}Q@@SR!& pesis gy
b bl sk 251-560 biztame o
m{amé;z; S 10012500 biztanle 1400
5.001-10.000 biztanle 15000 {,  EILEIREeGe T
1000115000 biztane 25000 500110000 biztanle 7000
15.001-20.000 biztanle 35000 10.001-15.000 biztanle 14000
20,004 : i ©soie e  15.001-20,000 biztanle 21000
IS - 45000 5 601.50.000 biztanle Aepivian e
26.001-50.000 blztan!e 75000 ; ,

200000 55 01.50000 blztame\ |
100 000-tk gorabiztane 400000 20.001tik gora biztanie 70000

Idazkariak esan duenez, partzuergokideen zalantza eta eskaerengatik, egokitzat jo da
kuoten berrespena egin edo kideen artean aldaketa proposatzea. Azalpen laburraren

ostean, iradokizun, galdera edo ekarpenentzako tarte bat ireki du idazkari jaunak.

Onatiko alkatea den Izaro Elorzak hartu du eztabaidaren lehen hitza. Onatiko Udaleko
ordezkari gisa, bere desadostasuna agertu du. Udalerri horren kasuan, 2018ko
aldaketarekin, kuotaren hazkunde nabaria gertatu da. Hori dela eta, kuota sistemaren
berrikuspen bat egitea proposatzen du. Beste aukera bat kide berriak aurkitzea izan

litekeela dio, partzuergoarentzat oso onuratsua izango bailitzateke.

Behin kezka azalduta, Udalbiltzako Lehendakariak nabardura bat egin nahi izan du.
Aurreko kuota sisteman lurralde orok biztanleriaren arabera ordaintzen zuen,
lurraldeka bereizitasunik egin gabe. Hori dela eta, Nafarroa Beheretik, eskuduntza oso
bestelakoak direnez, sistemaren berrikuspen bat egitea proposatu zen, orduko Idazkaria
zen Eguzkine Ayesa eta Astigarragako Alkate Andoni Gartzia egon ziren kuota sistema

berrikusten. Lan sakona izan zen 3 proposamen horiek aurkeztea.

Formula gehiago daudela ere aipatu du Lehendakariak, baina, agian, konplexuagoak
izan litezke. Gaur egun, biztanleen araberako tramuak daude ezarrita; biztanleen
arabera ere egin litekeela dio Asurmendi jaunak, mankomunitateetan oso chikoa den
sistema dela dio, konplexuagoa, ordea. Beste era bat aurrekontuen araberakoa izatea
izango litzateke, era berean, zaila. Azken bi metodologia hauek (biztanleria konkretua
eta aurrekontua) oso zailak dira urtero urtero partzuergotik egiaztatzeko, 77 kide baitira,

gaur egun, partzuergoa osatzen dutenak.

Hori horrela, Lehendakariak dio proposamenak jasotzeko prest dagoela Udalbiltza,
partzuergoa osatzen duten kide guztien esku dagoela erabaki hori. Azken aukera gisa,

kuoten tramuak gehiago zatitzea edo txikitzea proposatu du.

Jon Arriola jaunak, Berriatuako alkateak, azken kuoten sistemarekin tarte gehiago

egin zirela esan du, eta aukera bat izan litekeela tarte horiek oraindik gehiago zatitzea.

Udalbiltzaren gogoeta orokorraren barruan egon beharko litzatekeen gaitzat jotzen
du Asurmendijaunak. Egituraketa, finantzaketa eta abarren gainean hausnartu beharko
da. Horrekin batera, hegoaldeko azkeneko udal-hauteskundeen ondorioz gertatutako
gobernu aldaketekin, udal batzuk partzuergotik ateratzeko eskaera egin dute, eta,
irteteko, estatutuek eskatutako gehiengoekin, quorum eta adostasun handia beharko

luke eskaera horrek erantzun bat jasotzeko.

Orain arte, kuota bidezko finantzaketa egin du partzuergoak, horrekin garatzen dira
proiektuak eta eskaintzen dira =zerbitzuak; orain, ordea, Geuretik Sortuak
proiektuarekin, adibidez, finantzaketa misto bat egingo da, proiektuan sartu nahi

dutenek hitzarmen bitartez finantza dezaten, betiere partzuergokideak diren ala ez eta

lurraldetasuna kontuan hartuta. Azken finantzaketa-bide hori, justifikatzeko errazagoa
izan litekeen bide bat izan daiteke, kuotak ordaintzea baino. Hala ere; kuotekin

finantzatzen da partzuergoaren azpiegitura, Udalbiltzaren kostu finkoak.

Horretaz guztiaz gain, Udalbiltza maila nazionaleko erakunde edo eragilea izateko,
lurralde guztien eskakizun eta bereizitasunak izan behar direla kontua azpimarratu nahi
izan du Lehendakariak, bereziki, Ipar EHko udalerriei dagokienak. Azken finean,
Udalbiltza estrategia politiko bat da, udal maila gainditzen duena. Euskal Herriak dituen

arazoen aurrean baliagarria den egitura dela nabarmendu du Asurmendi jaunak.

Lehendakariak kuotak murrizteak partzuergokide gehiago sartzea eragingo
duenaren gainean bere zalantzak ditu. Hari horri jarraiki, Galdakaoko Udalaren kasua
azaldu du, zeinek 100.000 euroko kuota ordaindu beharko lukeen partzuergokide
izateko. Borondatea da partzuergokide izatearen arrazoi nagusia, Lehendakariaren

ustez.

Getariako Udaleko alkateak dioenez, Gipuzkoako Foru Aldundiarekin gertatzen den
bezala, gainerako Aldundiei diru-laguntzak eskatzea proposatzen du, Bizkaiko Foru

Aldundiari, adibidez, idazkariak jartzen dituen erreparoak kezkatu egiten baitu.

Asurmendi jaunak dioenez, saiakera ugari egin dira bai Eusko Jaurlaritzaren, Foru
Aldundien edo Euroeskualdearen parte-hartzea lortzeko, Geuretik Sortuak
proiekturako, esate baterako. Azken kasuan, Eusko Jaurlaritzako Bingen Zupiria
jaunaren erantzuna zuzena izan zen: kultura gaur egun dauden erakundeetatik sustatu
behar zela, eta, ondorioz, ez zituztela egitura paraleloak finantzatuko, nahiz eta ikuspegi
nazionala izan. Hiri Elkargoak, aldiz, bai finantzatuko du proiektua. Partzuergokide izan
beharrean, hitzarmen bitartez finantza daitekeela azaldu du; zaila ikusten du, ordea,
hitzarmendunetatik eta partzuergokideetatik kanpo finantzaketa lortu ahal izatea,

proiektuka finantzatzen ez bada, behintzat.

Getariako Udaleko ordezkariak egitura partzuergokideen bitartez mantentzea eta

proiektuka finantzazio berriak aurkitzea proposatzen du.

Zestoako Udaleko ordezkariak, erretornoaren garrantzia azpimarratu nahi izan du,
bai idazkariaren, kontu-hartzailearen edota oposizioaren aldekotasuna lortzeko.
Horrekin batera, garapen agentziekin lankidetzak egitea aukera bat litzatekeela dio,
egitura ugari baitaude proiektuak garatzeko. Hala ere, ekarpena ikuspegi nazionaletik

egiten dela azpimarratu nahi izan du.

Asurmendi jaunak adostasuna agertu du. Dioenez, Hauspoturen kasuan, tokiko
garapen agentziekin elkarlanean jarduten dute. Bestalde, Lurgida proiektuan,
partzuergokideak izan dira lehentasuna izan dutenak, nahiz eta, kideak ez direnak ere
sartu diren aplikazioan. Hori izan da, azken aldian, Udalbiltzaren helburua, ekarpena

justifikatzeko arrazoiak ematea da, erretorno horretan lan egitea.

Oiartzungo Udaleko alkateak elkarlanean aritzearen garrantzia nabarmendu nahi
izan du. ldazkariek ekarpenen gainean trabak jartzen badituzte, hauen artean hitz egin

eta konpontzea proposatzen du.

Zestoako Udalak dioenez, oposizioaren trabak politikoki erantzun daitezkeela dio;
Idazkariaren arqudio juridikoei aurre egiteko, aldiz, zailtasunak dituzte. Hori horrela,

arazo horiei aurre egiteko gida bat sortzea proposatzen du.

Koro Etxeberria andereak, Batzorde Eragileko kide eta Hernaniko Udaleko ordezkari
gisa, Udalbiltzaren proiektuen erabilgarritasunaren gainean hausnarketa bat ireki nahi

izan du, horrela udalerrien beharrak zeintzuk izango liratekeen jakiteko.

Zestoako ordezkariak dioenez, Udalbiltzaren hainbat proiektu Zestoako Udalarentzat
interesgarriak izan litezke. Hala ere, arrazoi desberdinengatik, beste erakunde
batzuetara jotzen dute Udalek, zuzenean Udalbiltzara jo beharrean. Teknologia
burujabetzaren alorrean, adibidez, garapen agentziekin ari dira lanean, eta, zentzu

horretan, Udalbiltzara jotzeko aukera dagoela azaldu du partzuergoko Lehendakariak.

Berako Alkateak dio, erretorno hori herrian egoteko ahalegina Udalak egin beharko

lukeela, itsasoa eta aukerak oso zabalak dira eta.

Eztabaidaren ondoren, gaia bozketara jarrita, kuotak berretsi dira:
e Baiezko bozkak: 15
e FEzezko bozkak: 0
e Abstentzioak: 2 abstentzio (Onatiko Udala eta Getariako Udala)

Etorkizuneko Udalbiltzaren eta etorkizuneko kuoten gaineko hausnarketa hurrengo

Kontseilu Nagusian egingo dela adierazi du Lehendakari jaunak.

ZORTZIGARRENA. - Ipar EHko teknikaria.

Angel Jabier Asurmendi Lehendakari jaunak hartu du hitza. Ipar Euskal Herriko

teknikaria lortzeko zailtasunak azaldu dizkie patzuergokideei.

Orain dela hilabete batzuk lanaldi erdian kontratatzeko ipar EHko teknikariaren
deialdia argitaratu zen. Lanaren konplexutasunak direla eta, 2 hautagai aurkeztu ziren.
Bietako bat ez zen egokia, eta, bestea, aldiz, oso egokia izan arren, eskakizun ugari
zituen: partzuergoko bulegora ez bertaratzea eta lanaldi osoan jardutea, besteak beste.
Azkenean, Udalbiltzak ezin izan zituen baldintza horiek onartu, eta kontratazioa bertan

behera utzi zen.

Ipar EHko teknikaria Ipar EHko elkartetik kontratatzen dela argitu du Lehendakariak,
eta, horregatik, kontratu pribatu bat da. Oraindik ez da hautagairik aurkitu eta baldintzak
onak direla azpimarratu du.

Kontaktuak luzatzeko gonbita zabaldu die partzuergokideei; izan ere, orain arte,

lantaldeko gainerakoek hartu dute bere gain lan hori, eta, aproposena, tokian tokiko

ezagutza duen langile batek egitea da.

BEDERATZIGARRENA.- Lehendakariaren ebazpenen berri eman

Martin Oteiza idazkari jaunak egin du puntu honen azalpena. Azkeneko Kontseilu

Nagusiaz geroztik egindako ebazpenen laburpena jasotzen duen zerrenda emailez bidali
zela gogorarazi du. Hala, gastuen onarpenak ez diren gainerako ebazpenen azalpen

laburra eman du, hala nola:

e 24/2020 LE: Komunikazio-arduradunaren konfiantzazko karguaren

kontratuarekin bukatzea.

2018ko apirilaren 10ean Inhar Iraizotz Errekalde jauna kontratatu zuen Partzuergoak.
Kontratua aldi baterakoa eta partziala egin zion, konfiantzazko kargua izanik,
Lehendakaritza amaitzean amaituko zena. 2019ko urtarrilaren 23an emandako 3/2019
ebazpenaren bidez jarduna %50etik %78'57ra igo zitzaion langileari. 2019ko maiatzaren
3an ospatutako Kontseilu Nagusi hartan bertan, 2019ko ekainaren 15etik aurrera
Partzuergo honetarako Lehendakari eta Zuzendari berria izendatu zen, aurrerantzean
Angel Jabier Asurmendi Sainz jaunak beteko dituelarik bi karguak. Konfiantzazko
karguak izendapena egin duen karguaren agintaldiarekin amaitzen zirenez, printzipioz
2019ko maiatzaren 14an amaitzen zen komunikazio teknikaria zen Inhar lIraizotz

Errekalde jaunaren jarduna.

Ordea, komunikazio teknikari funtzioak betetzen ari zen Inhar Iraizotz Errekalde
jaunaren lanarekin pozik egonda, kargua berrestea erabaki zuen Lehendakari jaunak.
2020ko uztailaren 31n, lehendakariak, komunikazio arduraduna konfiantzako kargua

izanda Inhar Iraizotz Errekalde jaunarekin lan kontratua bukatzea erabaki zuen.

e 25/2020 LE: Komunikazio-arduradun berriaren kontratazioa,

konfiantzazko karguan.

2020ko irailaren 1ean, komunikazio arduradun funtzioak beteko dituen pertsona Lide
Hernando Mufioz andrea izatea erabaki zuen Lehendakariak. Baldintzak ondorengoak
izanik:

— Jardunaren laurden bat, lan hitzarmenaren araberakoa.

— Komunikazio arduradunaren berezko funtzioak bete beharko ditu.

— Soldata lan hitzarmenaren araberakoa izango da.

e 28/2020 LE: Udalbiltza Partzuergoko |dazkari Kontu-hartzaile lanpostua aldi

baterako betetzeko hautaketa prozedura onartzea.

2020ko irailaren 30ean Udalbiltza Partzuergoko Lehendakaria den Angel Jabier
Asurmendi Sainz jaunak, idazkari kontu-hartzaile lanpostua aldi baterako betetzeko
hautaketa prozedurako onartuen eta baztertuen behin behineko zerrenda onartu eta
epaimahairen osaketa izendatu zuen. Horrekin batera lehenengo ariketaren data, ordua
eta lekua ere zehaztu zituen 2020ko urriaren 28an arratsaldeko 17:00etan Hernaniko

Biteri Kultur Etxean.
e 29/2020 LE: Komunikazio-arduradunaren jardunaren igoera.

2020ko irailaren Tean Lide Hernando Munoz andrea kontratatu zuen Partzuergoak.
Kontratua aldi baterakoa eta partziala egin zion (lanaldiaren %25a), konfiantzazko
kargua izanik. Lan zama ikusita, jardunaren ehunekoa % 25etik % 100era igotzea erabaki

zuen 2020ko urriaren T4an.
e 34/2020 LE: Idazkari kontu-hartzaile berriaren izendapena.

Idazkari Kontu-hartzaile lanpostua hutsik geratuko zenez, Udalbiltza Partzuergoak
iragarki bat jarri zuen bere webgunean 2020ko uztailaren 30ean. Emandako epean, 23
pertsonek bidali zuten eskaera Partzuergoko idazkaritzara, eta proba guztiak bukatuta
eta puntuazio guztien batuketa eginda, Martin Oteiza Lasagabaster hautagaia izan zen
puntu gehien pilatu zituena. Beraz, 2020ko azaroaren 18an Martin Oteiza Lasagabaster
Idazkari Kontu—hartzaile gisa izendatzea erabaki zuen Lehendakari jaunak, ondorengo
baldintzekin:

— Lanaldia erdia, lan hitzarmenaren araberakoa.

— ldazkari Kontu-hartzaile berezko funtzioak bete beharko ditu.

— Soldata lan hitzarmenaren araberakoa.
e 39/2020 LE: Euskal Garapen eta Kohesio Fondoari lehenengo transferentzia

2021. ekitaldirako beharrezkoa den likidezia transferitu zitzaion EGKFri 2020ko

abenduaren 30ean, 40.000 €.

e 41/2020 LE: Euskal Garapen eta Kohesio Fondoari bigarren transferentzia

2021. ekitaldirako beharrezkoa den likidezia transferitu zitzaion EGKFri 2020ko
abenduaren 31n, 9.039,91 €

e 42/2020 LE: Iparra Hegoa Elkartearekin eta Kilima Haurzain Etxearekin

lankidetza hitzarmenak.

2020ko abenduaren 11ko Batzorde Eragileak erabakitakoa betez, 2020ko abenduaren
31n partzuergoko Lehendakariak eragileei transferentzia egin zien:

— lparra Hegoa Elkarteari 2.000 €

— Kilima Haurtzain Etxeari 1.500 €

HAMARGARRENA.- Galderak eta iradokizunak

Lehendakari jaunak galdera edo iradokizunetarako tarte bat ireki du.

Koro Etxeberria andereak, Hernaniko Udalaren ordezkaritzan eta Batzorde Eragileko

kide gisa, partzuergoaren proiektuekiko kideek duten iritziak jaso nahiizan ditu.

Ez da galdera gehiagorik egon. Lehendakariak bertaratutakoei eskerrak eman dizkie
eta deialdi honen helburua bete delarik, Lehendakariak batzarraldia amaitutzat ematen

du, arratsaldeko 7ak eta 10 minutu direnean, nik ldazkari bezala ziurtatzendudalarik.

MARTIN OTEIZA LASAGABASTER
UDALBILTZA PARTZUERGOKO IDAZKARIA KONTU-HARTZAILEA

